
“Glasovi su kao i živa voda; nađu 
svoj put i probiju se.” 

Ilhamijin put u smrt
Rešad Kadić   
Tešanj, 1912. - Sarajevo , 1988.

Premda je prošlo 20 godina 
od početka rata, i dalje imamo 
različita sjećanja. A kako i ne bi? 
Riječ je o  teškom vremenu u 
životu svakog od nas, a u psihi 
svakog od nas su čvrstu urezana 
sjećanja iz ličnog doživljaja 
stvarnosti. To je normalno.
Problem ili izazov je govoriti o 
kolektivnom sjećanju i onome što 
nam je zajedničko.  Tu je potrebno 
da krenemo od zajedničkog ka 
pojedinačnom. Pri tome moramo 
uvažavati jedni druge, čuvati 
interes svih i razumjeti okolnosti 
u kojima živimo. 
Možda nekom izgleda suvišno 
da se o ovome piše, ali postoji 
potreba u kontekstu svih 
značajnih datuma i godišnjica

koje su pred nama da se progovori 
o ovome. Ove godine navršit 
će se 20 godina od trenutka u 
kojem je Tešanj 1993. godine  
zapao u potpunu vojnu opsadu, 
koja je mogla proizvesti drugu 
Srebrenicu. Mnogo je i drugih 
datuma i sjećanja koja se ne smiju 
zanemariti niti zaboraviti.

Istina o nama 
i naš odnos prema prošlosti
Kako sačuvati sjećanje na neki period, sjećanje na ljude i događaje? 

jer su na taj dan 1992. godine 
donesene vrlo važne (presudne) 
odluke za svu dalju odbranu 
općine Tešanj. 
Dan otpora fašizmu (4. april) je 
simbol otpora agresiji 92-95 u 
kojem mjesta ima za sjećanje 

na svaki događaj iz tog teškog 
perioda, sjećanje na svakog 
pojedinca i svaki događaj. 
 U čuvanju istine i 
adekvatnom obilježavanju ovog 
datuma svake godine učestvuju 
mnoge javne institucije, 
udruženja građana, pojedinci. Svi 
na svoj način daju podršku. 

 
 U zaustavljanju agresije na 
Bosnu i Hercegovinu kroz mirovni 
sporazum mogla se nazirati 
nepravednost koju nosi ovakav 
mir, ali je očito bilo uzmi ili ostavi, 
prihvati kompromis ili nestani. 
Danas smo suočeni sa traženjem 
adekvatnog načina i pristupa na 
koji možemo sačuvati uspomenu 
na vrijeme u kojem smo branili 
svoje domove, na vrijeme u 
kojem su se među nama dokazali 
heroji, na vrijeme u kojima je bilo 
puno žrtava.
I ako izuzmemo, danas aktuelno, 
osporavanje temelja državnosti 
Bosne i Hercegovine, karaktera 
rata u Bosni i Hercegovini (pa 
čak i presuđenog genocida), 
nastojanje izjednačavanja žrtve  
agresora, i kad sve to stavimo 
po strani, opet imamo pitanja na 
koja moramo dati odgovor.
 Koji su to datumi kojih 
se trebamo sjećati? Kako 
najadekvatnije obilježavati te 
datume? Koji su to pojedinci 
najzaslužniji za naš opstanak? 
Kako ih se sjetiti? Kako se sjetiti 
istine i kako je zabilježiti? 
Općina Tešanj je u Statutu općine 
odabrala tri datuma kao značajna. 
Jedan od njih je i 4. april Dan 
otpora fašizmu. Datum je odabran 

Stotinu dana od preuzimanja 
dužnosti
Znanje i kapital s jedne strane, znanje, nezaposleni i 
okruženje sa povoljnim poslovnim prilikama s druge 
strane.

Općinsko vijeće Tešanj i Općinski 
načelnik jesu zajednički 
odgovorni  za funkcioniranje 
jedinice lokalne samouprave, te 
pojedinačno odgovornosti za 
ostvarivanje vlastitih nadležnosti. 
Pomenuta odgovornost proizilazi 
iz izvornih (direktnih) i prenesenih 
(dodijeljenih) nadležnosti opći 
ne. Ove nadležnosti se mogu 
analizirati i kao servisne (pružanje 
usluga) i regulatorne (utvrđivanje 
određenih politika, planiranje 
i koordiniranje određenih 
aktivnosti).
U prethodnoj sedmici se pred 
Općinskim vijećem našao izvještaj 
o radu Općinskog načelnika za 
2013. godinu. Premda smo u 
oktobru imali lokalne izbore, 
kojima je došlo do personalnih 
promjena i na poziciji Načelnika 
i u sastavu Vijeća, podnošenje 
izvještaja je odgovornost spram 
institucionalnog djelovanja 
lokalne vlasti.
Kada govorimo o 2012. godini 
moguće je konstatirati slijedeće:
1. Zadržan je i dalje razvijan 

pozitivni ambijent za razvoj 
i privređivanje i uprkos svim 
problemima unapređivan je 
stečeni imidž zajednice.
2. U 2012. godini zadržali smo 
usmjerenost na realizaciju 
strateških dokumenata i 
ostvarenje vizije Tešanj – sredina 
ekološke svijesti, čistoće i reda. 
Koliko god bili nezadovoljni 
nekim problemima koje još 
nismo riješili evidentno je da smo 
postigli pozitivne efekte i da je 
pred nama još dosta posla
3. I dalje je rađeno na 
profesionalizaciji lokalne uprave 
(e uprava, sistemi kvaliteta, 
GIS, administrativni registar, 
akademija za građane ...); 
očuvanje postojećih sistema i 
dalji napredak je jedan od vrlo 
važnih faktora za budući razvoj 
zajednice.
Govoreći o radu nakon 
implementacije lokalnih izbora 
onda kao glavne činjenice 
možemo istaći slijedeće:
• Obezbijeđen je kontinuitet 
djelovanja lokalne vlasti kroz 

preuzimanje dužnosti, formiranje 
organa, usvajanje potrebnih 
dokumenata (Budžet 2013. i 
sl.), ispunjenje ranije preuzetih 
obaveza općine kao institucije
• Pružena podrška formiranju 
organa MZ   

PRIVREDA
• Uspostavljeni potrebni kontakti 
sa poslovnim subjektima i 
nastavljeno građenje pozitivnog 
poslovnog ambijenta:
• Rad na obezbjeđenju novih 
investicija (nova investicija SGI 
poslovna zona VILA, pripreme 
za početak radova na hotelu u 
Tešnju...)
• Obilasci i susreti s privrednicima 
(Udruženje privrednika, Belif, AS, 
Subašić, Mann+hummel, Nord 
ent, Salkić...)

INFRASTRUKTURA
• Otvorena javna rasprava za 
regulacioni plan Jelah
• Obnovljena aplikacija kod TIKA 
za sredstva za dovršetak građenja 
biblioteke
• Nastavak aktivnosti na uređenju 
raskrsnice Jelah
• Dovršen Idejni projekat kanali 
zacionog sistema
• Završeno istraživanje za nove 
količine vode u Jelah polju
• Potpisani ugovori za 1. fazu 
gradnje prilaza Gradini, fasadu na 
Domu kulture, 
• Identificirani opći projekti za 
finansiranje iz budžeta 2013.

• Ostvareni kontakti sa vjerskim 
zajednicama, udruženjima gra 
đana (potpisani ugovori 2013., )
• Domaće institucije Direkcije za 
ceste (FBiH i ZDK), 
• Međunarodne institucije (dvije 
ambasade Austrija i Japan), 
međunarodne organizacije 
(UNDP, OSCE, TIKA,GIZ, USAID)

BLIC VIJESTI NAJAVE
Općinsko vijeće usvojilo Odlu-
ku kojom se imenuju ulice Ade-
ma Omahića, Saliha Sarića i 
Ahmetagića put. Više o tome u 
Službenom glasniku općine Tešanj.

Nakon presude Ustavnog suda 
u slučaju preuzimanja osni-
vačkih prava ZDK od opći-
ne Olovo, jasno je da neće biti 
preuzimanja osnivačkih pra-
va nad Općom bolnicom Tešanj

Potpisani su  ugovori za reali-
zaciju 44 projekta udruženja 
građana u 2013. godini. Najve-
ći iznosi sredstava namijenje-
ni su projektima u oblsti sporta.     

UNDP LOD 3 – poziv općini i 
prijava općine Tešanj za korište-
nje dodatnih sredstava namije-
njenih za jačanje lokalne demo-
kratije kroz razvoj i primjenu 
mehanizama i metodologije za 
rad sa udruženjima građana.

Jedinstvena organizacija mladih 
(JOM) Jelah obilježila je deset go-
dina postojanja i rada (2002.-2012.)

Javno prezentovanje Strategije ra-
zvoja će biti organizirano 6., 7., 12. 
i 13. marta u sali OV po temama 
mladi, ekonomija, ekologija i druš-
tveni sektor, sa početkom u 15 sati 
svakog od predviđenih termina.

Općinsko vijeće Tešanj je na 
svojoj 5. sjednici (27.02.2013.) 
između ostalog usvojilo Izvje-
štaj o radu Općinskog načelni-
ka,  izabralo zamjenika pred-
sjedavajućeg OV,  razmatralo 
informacije o radu Općinskog 
suda i Službe za zapošljavanje. 

Općina Tešanj je pozvana da u 
aprilu učestvuje na investicij-
skom forumu „Bosna i Hercegovi-
na-Velika Britanija“  u Londonu: 
Na forumu bi trebale učestvo-
vati samo tri općine iz BiH, Pri-
jedor, Brčko Distrikt i Tešanj.

Ragbi klub TRK prihvatio se or-
ganizacije susreta ragbi repre-
zentacija BiH i Luksemburga 
tokom mjeseca aprila u Tešnju.

U projektu jačanja lokalne eko-
nomske konkurentnosti koji vodi 
(GIZ – Njemačko društvo za me-
đunarodnu podršku i saradnju) 4. 
marta, realizovan je susret načel-
nika općina Teslić, Žepče i Tešanj 
u hotelu Kardial - Banja Vrućica.

Kao i prethodnih godina 12. 
marta počinje manifestacija Te-
šanjsko proljeće, koja u sebi 
objedinjuje niz kulturnih, sport-
skih, zabavnih i privrednih sa-
držaja.  U okviru manifestacije 
obilježava se općinski praznik, 
4. april Dan otpora fašizmu.

U prvoj polovini marta očekuje 
se potpisivanje Sporazuma (Op-
ćina-Farex- Toplana) koji bi obez-
bijedio početak radova na obnovi 
hotela tokom mjeseca maja. Pre-
ma sadašnjim najavama investito-
ra grubi radovi na hotelu bi trebali 
biti završeni do maja 2014. godine

Uskoro će biti raspisan novi javni 
poziv (2013.) za projekte samoza-
pošljavanja mladih “Poslovne ide-
je mladih”. U 2012. godini potpi-
sana su četiri ugovora sa mladima 
za pokretanju vlastitog biznisa.

JA SAM BOŠNJAK
 Ja sam Bošnjak - dičan junak: 
 Vjeran svetom domu svome, 

 Vjeran slavi svojih djeda 
 I narodu Bosanskome! 

 Njegov ponos na mom srcu 
 Ko amanet sveti stoji; 

 Ponos koji nigdje ne da, 
 da se Bošnjak lava boji!... 

 Majka me je Bošnjakinja 
 Zaklinjala svojim mlijekom, 

 Za čast ove časne grude, 
 Da proljevam krvcu r`jekom; 

 Da joj služim, košto služi 
 Rob svojega gospodara, 

 Da je branim od dušmanskih 
 Bojnih koplja i handžara! 

 Na tvoj poziv, evo s`mačem 
 a mejdan ti stupam smjelo: 

 U poganoj Tvojoj krvi, 
 Da trijumfa vezem djelo. 

 S`Tvojom krvi da sapirem 
 Crnu ljagu s`roda svoga, 
 Crnu ljagu - sto j`rodio 

 Izdajicu prokletoga! 

 Izdajicu uspomeni 
 Svojih djela slave stare, 

 Što se drzn`o blatnom rukom, 
 Da svetinje njine tare! 

 Al ` sto rekoh o mejdanu?... 
 Ne, nikada s`hrđom takom:
 Bošnjak junak bojni mejdan 

 D`jeli samo sa junakom! 

 A Ti sakri mrsko lice 
 Ispred sv`jeta cijeloga: 

 U podzemlje mračno bježi,
 Izdajico roda svoga! 

 Jer nad Tobom rodnog neba 
 Zlatnog sunca plaču zrake, 

 Plače jasna mjesečina 
 I treptanje zvjezde svake, 

 Plače svaki zemni atom, 
 Na kog Tvoja noga stane; 
 Svaka travka tebi kliče:
 Izdajica, nek propane! 

 Sakrij lice izdajico, 
 Nek ne pljuju ljudi na Te, 

 A znaj i to: Izdajicu 
 I pod zemljom klevete prate!...

MUSA ĆAZIM ĆATIĆ
(Odžak, 12. mart 1878. 

Tešanj 6. april 1915)

Povodom godišnjice rođena velikog pjesnika 
Muse Ćazima Ćatića (12. mart 1878.) manife-
stacija Tešanjsko proljeće počinje 12. marta, i 
u prvom dijelu u sebi sadrži različite kulturne 
sadržaje koji su posvećeni stvaralaštvu Muse Ć. 
Ćatića i poeziji uopće. Ove godine je 135 godina .
Na 12. mart će biti upriličeno polaganje cvijeća 
na mezar ovog velikog bosanskohercegovačkog 
pjesnika.

U sali OV Tešanj
6.-tog, 7.-og, 

12.-tog i 13.-tog 
marta 2013. godine 
sa početkom u 15 

